Ngā Mana Tika 

Kua whakaingoatia i roto i te Ture Whakamarumaru Whākinga ko ēnei ngā ‘mana tika’ e taea ai e te tangata te whakakakau i ngā mahi tino hē:

· te Kaikōmihana Pirihimana 

· te Mana Arotake

· te Kaiwhakahaere o Te Tari Hara Tāware

· te Inspector-General of Intelligence and Security

· ngā Kaitiaki Mana Tangata

· te Kaikōmihana Pāremata mō te Taiao

· te Police Complaints Authority

· te Kaiwhakahaere o te Tari Ture a te Karauna

· te Kaikōmihana o ngā Tari Kāwanatanga

· te Toihau Hauora, Hauātanga

· ngā tumuaki o ngā umanga rāngai tūmatanui

· ngā tumuaki o ētahi rōpū ngaio o te rāngai tūmataiti kua whiwhi i te mana whakawhiu i ā rātou mema.

Kia kimi ai i ētahi atu pārongo, tohutohu rānei e pā ana ki ngā tūranga, ngā mahi rānei o tēnā, o tēnā o ngā mana tika, whakapā mai ki ā mātou kaimahi.


Te Whakapā ki ngā Kaitiaki Mana Tangata

Te waea tuku amuamu koreutu: 0800 802 602

Īmēra: complaint@ombudsmen.govt.nz

Pae tukutuku: www.ombudsmen.govt.nz

Ngā pātai ki te tari: 8.30 i te ata ki te 5.00 i te ahiahi, te Māne ki te Paraire

TĀMAKI-MAKAU-RAU

Level 10, 55-65 Shortland Street

PO Box 1960

AUCKLAND

Waea: (09) 379 6102


Waea whakaahua: (09) 377 6537

TE WHANGA-NUI-A-TARA

Level 14, 70 The Terrace

PO Box 10152

WELLINGTON
Waea: (04) 473 9533


Waea whakaahua: (04) 471 2254

ŌTAUTAHI

Level 6, 764 Colombo Street

PO Box 13482

CHRISTCHURCH

Waea: (03) 366 8556


Waea whakaahua: (03) 365 7935

Ka wātea te mātārere nei i roto i te reo Ingarihi, i te reo Hāmoa me te reo Hainamana.

Ka kōrero ētahi atu mātārere Kaitiaki Mana Tangata mō te whakatakoto amuamu e pā ana ki ngā umanga kāwanatanga ā-motu, ā-rohe hoki, ki ngā whare herehere, ki ngā pūtahitanga mātauranga matua, me te Ture Pārongo Whaimana.



He mātārere aratohu ki te 

Ture Whakamarumaru Whākinga
NGĀ KAITIAKI MANA TANGATA

Mēnā kei te pīrangi koe ki te whāki i ngā mahi tino hē i tō wāhi mahi, tēnā pea ka taea koe te āwhina e tētahi Kaitiaki Mana Tangata.

KOREUTU

TŌKEKE

TŪWEHE

MUNA

He aha tēnei mea te Ture Whakamarumaru Whākinga?

Ko tā te Ture Whakamarumaru Whākinga:

· he whāki, hei painga mō te iwi whānui, i ngā mahi tino hē (e kīia ana i ētahi wā ‘te whakatangi wīhara’)

· he whakatakoto tikanga hei whai ina whāki i tētahi mea

· he whakamaru i ngā kaimahi hei tā te ture tikanga tōna whākinga. 

He aha tēnei mea te mahi tino hē?

Kei roto i ngā mahi tino hē:

· ko te whakahaere hē, poke, tino rerekē rānei, i ngā tahua moni a te kāwanatanga, i āna rawa rānei. 

· ko ērā mahi e tino mōrearea ai te hauora o te iwi whānui, te haumarutanga, te taiao me te mau ki te mana o te ture

· 
ko ngā mahi hara ki te ture

· ko te whakahapa tino nui, ko te whakahaere tino kino rānei a ngā āpiha o te kāwanatanga.

Ko āhea tētahi whākinga whakamarua ai?

E āhei ai koe te whāki i tētahi mahi tino hē me noho koe hei kaimahi (hei kaimahi rānei o mua) o te whakahaere e whai wāhi ana. 

· Ka whakamarua tō whākinga mēnā:

· ko tāu e whāki nā ko ngā mahi tino hē a tō whakahaere, i roto rānei i tō whakahaere

· kei te whakapono rawa koe he pono ēnei pārongo, tērā tonu pea rānei he pono

· kei te pīrangi koe kia tirotirohia te mahi tino hē.


Ka taea e ā mātou kaimahi te hoatu i ētahi pārongo ā-tuhi, he mea āmiki, ki a koe e pā ana ki te Ture Whakamarumaru Whākinga. Waea mai ki ā mātou kaimahi ki te tono i tētahi kape koreutu.

Mea ana he Whākinga Whakamaru

Mēnā kei te whakaaro koe ki te whāki i tētahi mahi tino hē, tēnā pea ka hiahia koe ki te kōrero ki tētahi o ā mātou kaimahi, ā, māna e hoatu he pārongo, he tohutohu hoki e pā ana ki te Ture. 

Mēnā kua whai tikanga tō whakahaere mō te whaihanga i ngā pārongo e pā ana ki ngā mahi tino hē, me mahi koe i tō whākinga kia whai ai i aua tikanga.

Heoi anō, i ētahi wā ka whakaaetia koe te whakatakoto i tō whākinga ki tētahi o ngā mana kua whakarārangitia i roto i te ture.  Tirohia te rārangi o ngā ‘mana tika’ i roto i te mātārere nei.

Ngā Mahi a te Kaitiaki Mana Tangata

I raro i te ture, e āhei ana tētahi Kaitiaki Mana Tangata te hoatu ki tētahi kaimahi kua meatia he whākinga, kei te whakaaro pērā rānei, he pārongo mō:

· ngā momo whākinga ka whakamarua

· te āhua e whākina ai te mahi tino hē, ngā tāngata hoki e tika ana kia whākina ai 

· ngā mahi a tēnā, a tēnā o ngā mana tika kua whakarārangitia i roto i te Ture

· ngā momo whakamarutanga e wātea ana i raro i te Ture mēnā ko te pārure i te kaiwhāki te mutunga mai o te whākinga

· te tikanga e āhei ai tētahi mana tika te tuku atu i te whākinga ki tētahi atu mana tika i ētahi wā. 

Te Āwhina ā-Waea

Mēnā kua meatia e koe he whākinga, e whakaaro ana rānei ki te pēnā, tēnā pea ka pīrangi koe ki te kōrero i te tuatahi ki tētahi o ā mātou kaimahi (tirohia ngā mokamoka whakapā kei te whārangi o muri i te mātārere nei). He mātanga ētahi o ā mātou kaimahi ki tēnei wāhi, ā, ka taea e rātou te hoatu ārahitanga ki a koe mō te Ture.
Ka whaihangatia munatia ō pātai mai.
Ki te mea koe he whākinga whakamaru, ka noho muna ngā pārongo tūtohu mōu, hāunga ia ki te pā tētahi o ngā aweretanga

 o te Ture.

